Nafarroako Parlamentuko Mahaiak, 2013ko martxoaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Txema Mauleón Echeverría jaunak aurkeztutako galdera, Foru Komunitateko Administrazioaren zerbitzuko aldi baterako kontratudun langileei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko martxoaren 18an

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru parlamentari Txema Mauleón Echeverríak, Legebiltzarreko Erregelamenduaren babesean, honako galdera hau aurkeztu du, Nafarroako Gobernuko Lehendakaritza, Justizia eta Barneko kontseilariak idatziz erantzun dezan.

1. Zenbat pertsonak daukate aldi baterako kontratua 2013ko martxoaren 1ean, Foru Komunitatearen Administrazioko departamentu bakoitzean (erakunde autonomoak barne)?

2. Aurreko galderan aipatutako departamentu bakoitzeko aldi baterako langileek zer portzentaje egiten dute departamentu horien zerbitzuko langile guztien artean, 2008ko martxoaren 1etik 2013ko martxoaren 1era bitarteko epean?

3. Zer neurri hartu dira Foru Komunitateko administrazioan behin-behinekotasuna murrizteko?

Iruñean, 2013ko martxoaren 12an

Foru parlamentaria: Txema Mauleón Echeverría

